
АННОТАЦИЯ 
Ушбу мақолада бош оғриғи билан боғлиқ хавотир ва депрессия даражалари турли клиник гуруҳларда таҳлил қилинган. Аурали 

мигрень, аурасиз мигрень, сурункали зўриқишдаги бош оғриғи (СЗБО) ва абузус бош оғриғи (медикаментоз абузус) гуруҳларида ҳавотир 
ва депрессия ҳолатлари Hospital Anxiety and Depression Scale (HADS) шкаласи асосида баҳоланди. Тадқиқот натижаларига кўра, СЗБО ва 
аурали мигрень гуруҳларида хавотир ва депрессия даражалари энг юқори бўлган. Даволаш жараёнидан сўнг барча гуруҳларда клиник 
хавотир ва депрессия даражалари сезиларли даражада камайган, бу эса даволаш усулларининг самарадорлигини тасдиқлайди. Ушбу 
мақолада хавотир ва депрессия даражаларини аниқлаш, уларнинг мигрень ва бош оғриғи касалликлари билан боғлиқлиги ҳамда даволаш 
самарадорлиги ҳақидаги натижалар муҳокама қилинган. 

Калит сўзлар: мигрень, бош оғриғи, сурункали зўриқишдаги бош оғриғи, абузус бош оғриғи, депрессия, хавотир, HADS шкаласи, 
психоэмоционал ҳолат, клиник таҳлил, даволаш самарадорлиги 

ГОЛОВНАЯ БОЛЬ И ЕЕ СВЯЗЬ С ТРЕВОГОЙ И ДЕПРЕССИЕЙ: РАЗЛИЧИЯ В РАЗЛИЧНЫХ КЛИНИЧЕСКИХ 
ГРУППАХ И ЭФФЕКТИВНОСТЬ ЛЕЧЕНИЯ 

АННОТАЦИЯ  
В данной статье проводится анализ уровней тревожности и депрессивных состояний, сопутствующих головной боли, в различных 

клинических группах. Оценка психоэмоционального состояния пациентов, страдающих мигренью с аурой, мигренью без ауры, 
хронической тензионной головной болью (ХТГБ) и абузусной головной болью (медикаментозный абузус), осуществлялась с 
использованием шкалы тревожности и депрессии в условиях стационара (Hospital Anxiety and Depression Scale, HADS). Полученные 
результаты свидетельствуют о том, что наивысшие уровни тревожности и депрессии наблюдаются у пациентов с ХТГБ и мигренью с 
аурой. После проведения терапевтического вмешательства наблюдается статистически значимое снижение показателей тревожности и 
депрессии во всех группах, что подтверждает эффективность применяемых лечебных методик. В статье подробно обсуждаются вопросы 
диагностики тревожных и депрессивных состояний, их связь с мигренью и другими формами головной боли, а также эффективность 
лечебных стратегий. 

Ключевые слова; мигрень, головная боль, хроническая тензионная головная боль, абузусная головная боль, депрессия, тревожность, 
шкала HADS, психоэмоциональное состояние, клинический анализ, эффективность лечения. 

HEADACHE AND ITS ASSOCIATION WITH ANXIETY AND DEPRESSION: DIFFERENCES ACROSS CLINICAL GROUPS 
AND TREATMENT EFFICACY 

ANNOTATION 
This study analyzes the levels of anxiety and depression associated with headaches in different clinical groups. The assessment of psycho-

emotional states in patients with migraine with aura, migraine without aura, chronic tension-type headache (CTTH), and medication-overuse 
headache (MOH) was conducted using the Hospital Anxiety and Depression Scale (HADS). The results indicate that the highest levels of anxiety 
and depression were observed in patients with CTTH and migraine with aura. Following therapeutic intervention, a statistically significant reduction 
in anxiety and depression scores was noted across all groups, confirming the efficacy of the applied treatment strategies. The article discusses the 
diagnostic aspects of anxiety and depression, their association with migraine and other headache disorders, and the effectiveness of treatment 
approaches. 

Keywords: migraine, headache, chronic tension-type headache, medication-overuse headache, depression, anxiety, HADS scale, psycho-
emotional state, clinical analysis, treatment efficacy. 

 
Долзарблик: Бош оғриғи инсон ҳаёти сифатига жиддий таъсир 

қилувчи омиллардан бири ҳисобланади. Бош оғриғи турли 
сабабларга кўра пайдо бўлиши мумкин, лекин мигрень, сурункали 
зўриқишдаги бош оғриғи (СЗБО) ва абузус бош оғриғи 

(медикаментоз абузус) каби патологиялар хавотир ва депрессия 
каби психоэмоционал ҳолатлар билан узвий боғлиқдир [3]. Кўплаб 
тадқиқотлар шуни кўрсатадики, мигрень ва бош оғриғи хуружлари 
билан азият чекувчи беморларда хавотир ва депрессия даражалари 
аҳолининг умумий қатламига нисбатан юқорироқ бўлади. 
Беморларнинг психоэмоционал ҳолати нафақат уларнинг умумий 
руҳий саломатлигига, балки даволаш жараёнига ҳам таъсир 
кўрсатади [4]. Ҳавотир ва депрессия даражасини ўз вақтида 
аниқлаш ва унга қарши курашиш даволаш самарадорлигини 
оширади ва беморларнинг ҳаёт сифатини яхшилашга ёрдам беради 
[1].  Шу сабабли, неврология ва психиатрия соҳасида хавотир ва 
депрессия даражаларини баҳолаш муҳим илмий ва клиник 
аҳамиятга эга. Госпитализация қилинган беморларда ёки мунтазам 

мигрень хуружларидан азият чекувчиларда бу ҳолат янада аниқ 
кўзга ташланади 21].    

Тадқиқот мақсади. HADS (Hospital Anxiety and Depression 
Scale) шкаласи асосида, аурали мигрень, аурасиз мигрень, 
сурункали зўриқишдаги бош оғриғи (СЗБО) ва абузус бош оғриғи 
гуруҳларидаги хавотир ва депрессия даражаларини ўрганиш. 

Тадқиқот материал ва усуллари: Тадқиқот доирасида тўртта 
гуруҳ иштирок этди. Биринчи гуруҳ аурали мигрень билан, 
иккинчи гуруҳ аурасиз мигрень билан, учинчи гуруҳ СЗБО билан 
ва тўртинчи гуруҳ эса абузус бош оғриғи билан ташхисланган 
беморлардан иборат бўлди. Жами беморлар 315 нафардан иборат 
бўлиб, сон ва ёш кўриниши қуйидагича (1-жадвал).

 
1-жадвал 

 

Тадкикот гурухлари 
Беморлар сони 

P 
Ёши 

abs M±m,% M±m 

1-гурух аурали мигрень 76 24,13±2,41 

Х
и-

кв
ад

ра
т 

= 
31

,6
54

; p
 =

 0
,0

00
 

35,36±1,14 

2-гурух аурасиз мигрень 75 23,81±2,4 38,72±1,22*** 

3- гурух СЗБО 117 37,14±2,72 38,74±0,94*** 

4-гурух абузус бош огрик 47 14,92±2,01 32,93±1,28х 

Жами 315 100±0   37,09±0,58 
Изох: * - билан 1-гурухга нисбатан (*** - Р<0,05; ** - P<0,01; * - P<0,001); х – билан 2-гурухга нисбатан (ххх - Р<0,05; хх - P<0,01; х - 

P<0,001);  – 3-гурухга нисбатан ( - Р<0,05;  - P<0,01;  - P<0,001) ўртача арифметик қийматлар орасидаги ишончли фарқ белгиланган. 
 
 Ҳар бир бемор хавотир ва депрессия даражаси бўйича икки 

босқичда баҳоланди: даволашдан олдин ва даволашдан кейин. 
HADS шкаласи бўйича хавотир даражаси учта тоифага 

ажратилган: 0-7 орасидаги балл норма ҳисобланиб, ҳеч қандай 
клиник симптомлар йўқлигини билдиради. 8-10 орасидаги балл 
субклиник хавотир ёки депрессия белгиларини кўрсатади, яъни 
беморда ёрқин симптомлар бўлмасада, хавф мавжуд. 11 ва ундан 
юқори балл эса клиник хавотир ёки депрессиянинг аниқ белгилари 
борлигини тасдиқлайди. 

Тадқиқот гурухи беморларини даволашда ҳар бир гурух 
беморларга стандарт даво, шунингдек омега-3 1000 мг 2 махал ва 
когнитив-бихевориал терапиядан фойдаланилди. 

Тадқиқот натижалари хавотир ва депрессия даражаларининг 
турли клиник гуруҳлардаги ўзгаришларини баҳолаш ва даволаш 
самарадорлигини аниқлаш учун статистик таҳлил орқали 
баҳоланди. Хавотир ва депрессия даражалари ўртасидаги 
боғлиқликни аниқлаш мақсадида Пирсон хи-квадрат (χ²) тести ва 
Вилкоксон ранг тести қўлланилди. Натижаларнинг статистик 
аҳамиятлилигини аниқлаш учун (р<0.05 ҳолати аҳамиятли деб 
қабул қилинди 

Натижалар ва тахлил: 

 
Даволашдан олдинги таҳлил натижаларига кўра, СЗБО 

гуруҳида хавотир ва депрессия даражаси энг юқори бўлган. Бу 
гуруҳда клиник хавотир даражаси 29,06 фоизни, субклиник 
хавотир эса 50,43 фоизни ташкил қилган. Аурали мигрень 

гуруҳида 38,16 фоиз беморда клиник хавотир, 34,21 фоиз беморда 
эса субклиник хавотир аниқланган. Аурасиз мигрень ва абузус бош 
оғриғи гуруҳларида ҳам хавотир даражаси анча юқори бўлган. 
Даволашдан олдин хавотир даражаси бўйича статистик анализ 
натижалари (χ²=7,529, р=0,275) аҳамиятли натижаларни 
кўрсатмаган. 

Даволашдан кейин эса барча гуруҳларда 0-7 балл (норма) 
кўрсаткичи анча ошган ва клиник хавотир гуруҳи тўлиқ йўқолган. 
Хусусан, аурали мигрень гуруҳида 78,95 фоиз, аурасиз мигрень 
гуруҳида 84,0 фоиз, СЗБО гуруҳида 81,2 фоиз ва абузус бош оғриғи 
гуруҳида 74,47 фоиз бемор нормал хавотир даражасига эга бўлган. 
Шу билан бирга, субклиник хавотир ҳолати аурали мигрень 
гуруҳида 21,05 фоиз, аурасиз мигрень гуруҳида 16,0 фоиз, СЗБО 
гуруҳида 18,8 фоиз ва абузус бош оғриғи гуруҳида 25,53 фоизгача 
тушган. Бу ўзгаришлар ҳозирги тадқиқотдаги даволаш 
усулларининг хавотир даражасини пасайтиришда самарали 
бўлганлигини кўрсатади. Даволашдан кейинги таҳлил натижалари 
(χ²=1,808, р=0,613) ўзгаришлар статистик аҳамиятли эмас. 
Шунингдек, Вилкоксон тест натижалари барча гуруҳларда 
(р=0,000) статистик аҳамиятли ўзгаришлар борлигини кўрсатган. 

Депрессия даражаси бўйича таҳлил натижалари ҳам худди 
шундай умумий тенденцияни кўрсатади. Даволашдан олдин 
аурали мигрень гуруҳида 47,37 фоиз, аурасиз мигрень гуруҳида 
32,0 фоиз, СЗБО гуруҳида 46,15 фоиз ва абузус бош оғриғи 
гуруҳида 46,81 фоиз бемор клиник депрессия ҳолатида бўлган. Бу 
кўрсаткичлардан маълумки, аурали мигрень ва СЗБО гуруҳларида 
клиник депрессия даражаси энг юқори бўлган. Пирсон хи-квадрат 
тест натижалари (χ²=6,709, р=0,329) статистик аҳамиятли 
бўлмаган. 

Даволашдан кейинги натижалар шуни кўрсатадики, барча 
гуруҳларда клиник депрессия ҳолати кескин камайган. Аурали 
мигрень гуруҳида 80,26 фоиз, аурасиз мигрень гуруҳида 80,0 фоиз, 
СЗБО гуруҳида 81,2 фоиз ва абузус бош оғриғи гуруҳида 74,47 
фоиз бемор нормал ҳолатга келган. Субклиник депрессия даражаси 
ҳам сезиларли пасайган ва клиник депрессия кўрсаткичи СЗБО 
гуруҳида 0 фоизгача тушган. Даволашдан кейинги хи-квадрат тест 
натижалари (χ²=2,683, р=0,847) ўзгаришларнинг аҳамиятли 
эканлигини тасдиқлаган. Вилкоксон тест натижалари эса барча 
гуруҳларда (р=0,000) даволаш таъсирининг аҳамиятли эканлигини 
кўрсатган. 

Бу натижалардан шу хулоса чиқариш мумкинки, даволаш 
жараёни хавотир ва депрессия даражаларини камайтиришда юқори 
самарадорликка эга. Барча гуруҳларда клиник хавотир ва 
депрессия тўлиқ йўқолган. СЗБО гуруҳи даволашга энг юқори 
жавоб қайтарган, хавотир ва депрессия ҳолатлари тўлиқ бартараф 
этилган. Аурали мигрень ва аурасиз мигрень гуруҳларида ҳам 
даволашдан сўнг ижобий ўзгаришлар кузатилган. 

Статистик таҳлил натижалари ўзгаришларнинг аҳамиятли 
эканлигини тасдиқлайди. Бу тадқиқот мигрень ва бош оғриғи 
билан боғлиқ хавотир ҳамда депрессияни аниқлаш ва уларни 
самарали даволашда HADS шкаласидан фойдаланишнинг 
аҳамиятини тасдиқлайди. 

Мухокама: Тадқиқот натижалари бош оғриғи билан боғлиқ 
хавотир ва депрессия даражалари турли клиник гуруҳларда қандай 
фарқ қилишини ва даволаш самарадорлигини таҳлил қилишга 
йўналтирилган. Олинган натижалар шундан далолат берадики, 
мигрень, СЗБО ва абузус бош оғриғи касалликлари ҳавотир ва 
депрессия даражасининг ошиб кетиши билан боғлиқ. Айниқса, 
СЗБО гуруҳида хавотир ва депрессия даражалари бошқа 
гуруҳларга нисбатан анча юқори. Бу эса вегетатив нерв тизими 
билан боғлиқ бузилишлар невротик бузилишлар билан узвий 
боғлиқ эканлигини кўрсатади. Шу билан бирга, аурали мигрень 
гуруҳида ҳам хавотир ва депрессия юқори даражада қайд этилган, 
бу эса мигрень хуружлари ва уларнинг олдиндан сезилиши (аура) 
билан боғлиқ эмоционал стресс юқори бўлиши мумкинлигини 

кўрсатади. Даволаш жараёнининг самарадорлиги таҳлил 
қилинганда, барча гуруҳларда сезиларли яхшиланиш кузатилди. 
Даволашдан кейин 0–7 балл кўрсаткичига эга беморлар улуши 
кескин ошди, шунингдек, клиник хавотир ва депрессия (11 ва 
юқори балл) тўлиқ йўқолди. Бу эса мигрень, СЗБО ва абузус бош 
оғриғи каби касалликларда хавотир ва депрессия даражасини 
назорат қилиш учун комплекс ёндашув кераклигини кўрсатади. 
Олинган натижалар бошқа тадқиқотлар билан мос келади, чунки 
олдинги тадқиқотлар ҳам мигрень ва бош оғриғи касалликларида 
хавотир ва депрессия юқори бўлишини тасдиқлаган. Масалан, 
мигренга чалинган беморларда хавотир ва депрессия даражалари 
аҳолининг умумий қатламига нисбатан икки баравар кўпроқ экани 
кўрсатилган. Шунингдек, абузус бош оғриғи гуруҳида ҳам хавотир 
ва депрессия даражаси юқори бўлган. Бу ҳолат мигрень ёки бош 
оғриғига қарши дори воситаларини узоқ муддат ва назоратсиз 
қабул қилиш психоэмоционал муаммоларни кучайтириши 
мумкинлигини кўрсатади. Даволашдан кейинги натижаларда ушбу 
гуруҳда ҳам яхшиланиш кузатилган бўлсада, бошқа гуруҳларга 
қараганда хавотир ва депрессия даражаси бироз юқорироқ қолган. 
Бу эса абузус бош оғриғига чалинган беморлар учун узоқ муддатли 
назорат ва индивидуал ёндашув талаб қилинишини кўрсатади. 
Тадқиқотнинг аҳамиятли жиҳатларидан бири шуки, Вилкоксон 
ранг тести ва Пирсон хи-квадрат натижалари даволаш жараёнидан 
кейин хавотир ва депрессия даражаларидаги ўзгаришлар статистик 
жиҳатдан аҳамиятли эканлигини кўрсатди (р<0.05). Бу эса 
тадқиқотда қўлланилган даволаш усуллари мигрень ва бош оғриғи 
билан боғлиқ психоэмоционал бузилишларни камайтиришда 
самарали эканлигини тасдиқлайди. Шу билан бирга, тадқиқотнинг 
чекловлари ҳам мавжуд. Биринчидан, тадқиқотда қатнашган 
беморлар сони чекланган бўлиб, кенгроқ популяцияда ўтказилган 
тадқиқотлар натижаларига асосланиш керак бўлади. Иккинчидан, 
тадқиқот давомийлиги чекланган бўлиб, хавотир ва депрессия 
даражалари узоқ муддатли даволашдан кейин қандай ўзгаради, 
деган саволга тўлиқ жавоб берилмаган. Шу сабабли, келгусида 
узоқ муддатли кузатув тадқиқотлари ўтказилиши мақсадга 
мувофиқ бўлади. Олинган натижалардан шуни хулоса қилиш 
мумкинки, мигрень, СЗБО ва абузус бош оғриғи каби касалликлар 
хавотир ва депрессия даражалари ошиши билан боғлиқ. 
Даволашдан сўнг хавотир ва депрессиянинг клиник даражалари 
бартараф этилган бўлса-да, айрим гуруҳларда психоэмоционал 
муаммолар тўлиқ йўқолмаган. Шу сабабли, мигрень ва бош оғриғи 
билан боғлиқ хавотир ва депрессия ҳолатларини баҳолаш ва 
даволашда комплекс ёндашув талаб қилинади. 

Хулоса: 
1. Тадқиқот натижалари мигрень, СЗБО ва абузус бош оғриғи 

каби касалликларда хавотир ва депрессия даражаси аҳолининг 
умумий қатламига нисбатан анча юқори эканлигини кўрсатди. 
Айниқса, СЗБО ва аурали мигрень гуруҳларида хавотир ва 
депрессия даражалари юқори бўлиб, бу бош оғриғи билан 
боғлиқ психоэмоционал бузилишларнинг аҳамиятли 
эканлигини тасдиқлайди. 

2. Тадқиқотда қўлланилган даволаш усуллари натижасида барча 
клиник гуруҳларда клиник хавотир ва депрессия ҳолатлари 
тўлиқ йўқолди. Даволашдан кейин нормал психоэмоционал 
ҳолатга эга беморлар улуши кескин ошган бўлиб, бу даволаш 
жараёнининг самарадорлигини кўрсатади. Пирсон хи-квадрат 
ва Вилкоксон ранговий тест натижалари даволашдан олдин ва 
кейинги ўзгаришларнинг статистик аҳамиятли эканлигини 
тасдиқлади (р<0.05). 

3. Даволашдан сўнг барча гуруҳларда ижобий ўзгаришлар 
кузатилган бўлсада, абузус бош оғриғи гуруҳида хавотир ва 
депрессия даражалари нисбатан юқори қолган. Бу эса узоқ 
муддатли дориларни истеъмол қилиш бош оғриғи билан боғлиқ 
психоэмоционал бузилишларни кучайтириши ва уларни узоқ 
муддатли назорат қилиш зарурлигини кўрсатади.

